
				এই পাতাটির মুদ্রণ সংশোধন করা প্রয়োজন। 
ఫి &b
গ্রহণ করিয়া তাহার অঙ্গে লিপ্ত করিয়াছিলেন এবং তাহাকে প্রক্ষালন করিয়া ধৰ্ম্মোপদেশপূর্বক গমন করিয়াছিলেন। ব্রাহ্মণ ও তাঁহাদের সম্মুখে চিত্ত প্রসন্ন করিয়া দেহত্যাগপূর্বক চতুর্মহারাজিক নামক দেবগণমধ্যে জন্ম গ্রহণ করিয়াছিলেন । ১৭,১৮,১৯ ।
তিনি তথায় বিশ্রবণের আদেশে মর্ত্যলোকে নিজ নিকেতনের শিবিরদ্বারে পূজাধিষ্ঠানের জন্য একটা নিধি করিয়াছিলেন। ২০ ।
অনন্তর অনাথপিণ্ডদ পত্রদ্বারা সম্বন্ধ নিশ্চয় জানিতে পারিয়া যথাকথিত শুল্ক গ্রহণপূর্বক স্বয়ং তথায় গিয়াছিলেন। ২১ ।
তিনি বৈবাহিকের গৃহে গমন করিয়া আশ্চৰ্য্যজনক পৰ্ব্বতাকার রাজভোগ্য ভক্ষ্যসামগ্রী দেখিয়াছিলেন । ২২ ।
স্বচ্ছমনঃ অনাথপিণ্ডদ বিস্ময়বশতঃ গৃহপতিকে জিজ্ঞাসা করিয়াছিলেন, এত প্রভূত ভক্ষ্যসম্ভার কেন ? আপনি কি রাজাকে নিম ন্ত্রণ করিয়াছেন ? ২৩ ।
গৃহপতি র্তাহাকে বলিয়াছিলেন যে, আমি সঙ্ঘসহ ভগবান বুদ্ধকে নিমন্ত্রণ করিয়াছি । এজন্য আমার গৃহে এত মহোৎসব। ২৪ ।
অনাথপিণ্ডদ বুদ্ধের নাম শ্রবণেই রোমাঞ্চিত হইয়াছিলেন এবং চন্দ্রকান্তমণির ন্যায় সহসা ঘৰ্ম্মাক্তকলেবর হইয়াছিলেন । ২৫ ।
কাহারও নামমাত্র উচ্চারিত হইলে ত{হার অর্থ না জানিলেও এক অনিৰ্ব্বচনীয় পূর্বজন্মানুবন্ধী স্বাভাবিক ভাব উদয় হয়। নূতন মেঘ গর্জন করিলে ময়ুর হর্ষাভিলাষ প্রকাশ করিয়া সুন্দর নৃত্য ও চক্রাকার ভ্ৰমণ করিয়া থাকে | ২৬ ।
অনাথপিণ্ডদের মুখপদ্মে এক নূতন কান্তি উদিত হইয়াছিল। তিনি বলিয়াছিলেন, ভগবান বুদ্ধ কে। সঙ্ঘই বা কাহাকে
दाव्न ? २१ ॥
গৃহপতি মহাধন অনাথপিণ্ডদ কর্তৃক এইরূপ জিজ্ঞাসিত হইয়

